
GOUVÈNÈ CUOMO ENVITE NOUYÓKÈ YO POU SELEBRE FEN DANE A NAN YON 

STATE PARK 
 

Plis pase 40 aktivite nan tout Eta ankouraje fanmi yo pou pwofite de sezon fèt la 
nan yon State Parks ak sit istorik yo  

 
Park Eta New York yo montre sa ki pi bon nan sezon an avèk limyè ki limen sou 

pyebwa yo, Mache fèt fen dane ak vizit istorik  

 
Gouvènè Andrew M. Cuomo jodia te envite Nouyòkè yo pou selebre sezon fèt fen dane 
a nan plis pase 40 park oswa sit istorik yo nan Eta New York. 
 
“Sit istorik ak park New York yo ofri bote natirèl san parèy, anpil opòtinite pou lwazi 
anplennè, ak amizman zanmi-fanmi kèlkeswa sezon nan ane a,” Gouvènè Cuomo te 
deklare. “Mwen ankouraje Nouyòkè yo ansanm avèk vizitè pou yo eksperimante tout sa 
park nou yo gen pou ofri pandan sezon fèt sa.”  
 
“Ane sa a, mwen ankouraje Nouyòkè yo pou kòmanse yon nouvo tradisyon: vizite yon 
park eta oswa yon sit istorik epi patisipe nan anpil aktivite zanmi-fanmi nou yo ki 
fonksyone pandan tout ane a,” te deklare Komisyonè Rose Harvey, Biwo Park, 
Lwazi ak Prezèvasyon Istorik. “Aktivite tèm fen dane toupatou nan eta gen yon bagay 
pou tout moun.” 
 
Selebrasyon fen dane nan park Eta New York yo ap klase apati vizit nan chato 
Staatsburg ki byen dekore nan Hudson Valley, pou rive nan vizit chandèl nan Ansyen 
Old Fort Niagara ki bay sou Lake Ontario, pou selebrasyon limyè sou pye bwa pou 
fanmi-zanmi nan park eta yo nan Long Island. Aktivite yo ap gen ladan yo prepare 
goute fen dane pou lous nwa nan Santye Zoo nan Bear Mountain State Park, bonbon 
fen dane ki dekore nan Lakes State Park ak yon konkou kay gingerbread nan sit istorik 
Philipse Manor Hall State.  
 
Sèten aktivite egzije enskripsyon alavans ak/oswa yon frè pou rantre, tanpri tcheke 
http://nysparks.com/events pou plis detay. 

Biwo Pak, Lwazi ak Konsèvasyon Istorik Eta New York sipèvize 180 pak ak 35 espas 
istorik eta a, epi gen 62 milyon moun ki vizite yo chak ane. Pou jwenn plis enfòmasyon 
sou nenpòt nan zòn lwazi sa yo, rele 518-474-0456, oswa vizite www.nysparks.com, 
konekte sou Facebook, oswa swiv nou sou Twitter. 

